
1. Իրավական ակտի ընդունման անհրաժեշտությունը (նպատակը)
2015 թվականի փոփոխություններով ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: ՀՀ ֆինանսների նախարարության գործառույթները սահմանված են «Կառավարության կառուցվածքի և գործունեության մասին» օրենքով հաստատված հավելվածով, որտեղ տեխնիկական զննության կտրոնների տրամադրման գործընթացի կազմակերպման, իրականացման կամ մեթոդական ղեկավարման վերաբերյալ գործառույթներ սահմանված չեն: Հետևաբար, պետական կառավարման մարմինների գործունեությունը սահմանադրական պահանջներին համապատասխանեցնելու, իսկ տեխնիկական զննության կտրոնների տրամադրման գործընթացը, ծրագրային բյուջետավորման սկզբունքներին համապատասխան, ոլորտը կարգավորող պատասխանատու պետական մարմնի կողմից արդյունավետ և միատեսակ կարգավորելու անհրաժեշտությամբ պայմանավորված մշակվել է «Հայաստանի Հանրապետության կառավարության 2011 թվականի մարտի 31-ի 
N 350-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ: 
Ընթացիկ իրավիճակը և խնդիրները.
«Կառավարության կառուցվածքի և գործունեության մասին» օրենքով հաստատված հավելվածի համաձայն ՀՀ տրանսպորտի, կապի և տեղեկատվական տեխնոլոգիաների նախարարությունը  մշակում և իրականացնում է տրանսպորտի ոլորտում Կառավարության քաղաքականությունը, իսկ ՀՀ վարչապետի 2018 թվականի հունիսի 11-ի N 698-Լ որոշման համաձայն ՀՀ տրանսպորտի, կապի և տեղեկատվական տեխնոլոգիաների նախարարության գործառույթներից է տրանսպորտային միջոցների տեխնիկական զննության գործառույթների կանոնակարգումը:
Փաստացի Հայաստանի Հանրապետությունում ընդհանուր և ոչ ընդհանուր օգտագործման տրանսպորտային միջոցների պարտադիր տեխնիկական զննության անցկացման գործընթացը կանոնակարգող և մեթոդական ղեկավարում իրականացնող մարմինը ՀՀ տրանսպորտի, կապի և տեղեկատվական տեխնոլոգիաների նախարարություն է, և դրա հետ մեկտեղ ՀՀ կառավարության 2011 թվականի մարտի 
31-ի N 350-Ն որոշմամբ ՀՀ-ում ոչ ընդհանուր օգտագործման տրանսպորտային միջոցների պարտադիր տեխնիկական զննության կտրոնների ձեռքբերումը, հաշվառումը, պահպանումը և տրամադրումը իրականացնում է ՀՀ ֆինանսների նախարարությունը: 

3.Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության կողմից:

4. Ակնկալվող արդյունքը.
«Հայաստանի Հանրապետության կառավարության 2011 թվականի մարտի 31-ի 
N 350-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման արդյունքում ակնկալվում է ՀՀ Սահմանադրության և օրենքների տառին համապատասխան սահմանել միանման հարաբերությունների միատեսակ կարգավորում: 

